
“ზღაპარი სიყვარულისა” 

 

   2022 წლის 20 დეკემბერს VII-XI კლასების მოსწავლეებმა სკოლის პარლამენტის 

ინიციატივითა და მასწავლებლების ( ნ. აბაშმაძე, ა. ხუციშვილი, ნ. იმიშვილი) 

ორგანიზატორობით წარმოადგინეს ლიტერატურულ-მუსიკალური კომპოზიცია ,,ზღაპარი 

სიყვარულისა“. 

    სცენაზე სიმღერას ლექსი ცვლიდა, ლექსს - ცეკვა, ცეკვას - თეატრალური ნომრები. 

დარბაზი ,,იყო და არა იყო რათი“ გაივსო, სიყვარული თითქოს ,,ნივთიერ საგნად“ იქცა, 

ამიტომაც ყველამ - დიდმა თუ პატარამ, მონაწილემ თუ მაყურებელმა, მოსწავლემ თუ 

მასწავლებელმა, შვილმა თუ მშობელმა - ერთდროულად დაინახა, როგორ ატრიალებდა 

დედამიწას სიყვარული. 

     ღონისძიებამ ამაღლებული განწყობა შექმნა. 

 

 

სკოლის  მოსწავლეთა პარლამენტი 

 

არასახელმწიფო საერო სკოლა ,,ალბიონის“ 2022-2023 სასწავლო წელი სიახლეებით 

არის სავსე. 21 ოქტომბერს ჩამოყალიბდა მოსწავლეთა პარლამენტი, რომლის ინიციატივით 

ტარდება მრავალფეროვანი ღონისძიებები: მშობლების შეხვედრები მოსწავლეებთან და 

საუბრები პროფესიებზე სხვადასხვა საინტერესო თემაზე, სპორტული შეჯიბრებები, 

კონკურსები... მოსწავლეები თანამშრომლობენ სკოლის ადმინისტრაციის წევრებთან, 

მასწავლებლებსა და აღმზრდელებთან. მსჯელობენ, იღებენ გადაწყვეტილებებს, გეგმავენ და 

ერთობლივად ზრუნავენ  სკოლაში საინტერესო  გარემოს  შექმნაზე. 

 

მშობლებთან შეხვედრები 

 

2022- 2023 სასწავლო წელს  სკოლა ,,ალბიონმა“ სასკოლო საქმიანობის ერთერთ   

პრიორიტეტულ მიმართულებად მშობელთა  აქტიური ჩართულობა  მიიჩნია.    წინასწარ  

ჩატარდა გამოკითხვა, რომლის მიხედვითაც გაირკვა, რომელ მშობლებს ჰქონდათ სურვილი, 

თავიანთი პროფესიული და პრაქტიკული გამოცდილება გაეზიარებინათ შვილების 

თანატოლებისათვის.  დაიგეგმა  ,,შეხვედრები მშობლებთან“ პროფესიის არჩევანის თემებზე: 



 ტატო მოდებაძის  (I2 კლასი, აღმზრდელი ნათია ბოკერია)  მშობელმა, სტომატოლოგმა 

გიორგი მოდებაძემ, საინტერესო , შემეცნებითი და მხიარული შეხვედრა მოაწყო 

პირველი კლასების მოსწავლეებთან. 

 ნიკოლოზ მცხვეთაძის  ( VII2 კლასი, აღმზრდელი ლიკა ვარსიმაშვილი) მშობელმა, 

საგანგებო სიტუაციების მართვის სააგენტოს დეპარტამენტის იურისტმა თამარ 

ჭანტურაიამ ამავე  დეპარტამენტის უფროსის, თეიმურაზ მელიქიძის აქტიური 

ჩართულობით      ჩაატარა საპრეზენტაციო შეხვედრა მოსწავლეებთან თემაზე 

,,საგანგებო სიტუაციები“, მათი მართვა და კატასტროფის რისკის შესამცირებელი 

შესაძლებლობები. შეხვედრაზე განიხილეს ხანძრის გამომწვევი მიზეზები, ხანძრის 

დროს სწორი ქცევების დაცვის რეკომენდაციები, რომლებიც კატასტროფის რისკებს 

ამცირებენ. მოსწავლეებისათვის ეს შეხვედრა იყო მხიარული და შემეცნებითი. 

 ალექსანდრე ბეგიაშვილის ( VII3კლასი, აღმზრდელი ლიკა ნარიმანიძე) მშობელმა, 

ნეიროქირურგმა, თბილისის სახელმწიფო უნივერსიტეტის პროფესორმა  ნინო ინაურმა 

ჩაუტარა VII კლასის მოსწავლეებს ლექცია თემაზე ,,სენსორული ეკრანის გავლენა 

თავის ტვინზე“. 

  

მოსწავლეები აქტიურად ჩაერთვნენ თემის განხილვისას ქალბატონი ნინოს მიერ დასმული 

საკითხების  განხილვაში, დაფიქრდნენ იმაზე, თუ როგორ შეიძლება გახდე დამოკიდებული 

ტელეფონსა და კომპიუტერზე და რამდენად სასარგებლოა იცხოვრო ჯანსაღი ცხოვრების 

წესების დაცვით. 

 

 

,,მხიარული სტარტები“ 

     2022-2023  სასწავლო წლის  I  სემესტრში IV-V კლასების მოსწავლეებმა მონაწილეობა 

მიიღეს ,,მხიარულ სტარტებში“. ჩატარდა  6 თამაში, ქულათა უმრავლესობით გაიმარჯვეს IV1 

და V3 კლასებმა. გამარჯვებულ კლასებს გადაეცათ თასები.  

     ,,მხიარულ სტარტებს“ უძღვებოდნენ სპორტის მასწავლებლები - ვასილ ქოჩიევი და ნატო 

ლიპარტელიანი. 

 

,,ხელოვნება გამოუთქმელის შუამავალია“( გოეთე) 

ნორჩ მხატვართა გამოფენა  

 



   ხელოვნება სულის საზრდოა, მხატვრობა სულიდან გამოტანილი ფიქრებია, რომელსაც 

ტილოზე განივთიერებული სახე აქვს. სკოლა ,,ალბიონში“ სწავლობენ მოსწავლეები, 

რომლებსაც შეუძლიათ ნახატებით ილაპარაკონ, ესთეტიკური მშვენიერებით გაგვაცნონ 

საკუთარი ნააზრევი. სწორედ ამას ემსახურებოდა ნორჩ მხატვართა გამოფენა, რომელიც 

მოეწყო 2022  წლის დეკემბერში.  ( ორგანიზატორები ნ. თურქია, გ. მეტრეველი) ნახატები 

შეირჩა V –XII  კლასების მოსწავლეთა ნამუშევრებიდან და დიდხანს დაამშვენებენ სკოლის 

კედლებს. 

 

                 გვერდი მოამზადეს: 

ნინი  შარაშიძემ 

სანდრო  აბულაძემ 

ნიკოლოზ  გიუნაშვილმა 

მარიამ  იდოიძემ 

 

 

 

 

 

 

 

 

 

 

 

 

 

 

 



 

 

 

 

 

ნახატების კონკურსი 

 

 

 

მოსწავლეთა შემოქმედებითი შესაძლებლობების განვითარების ხელშეწყობის მიზნით 

ნახატების კონკურსის მიზანი სკოლა "ალბიონის" ნიჭიერ "ნორჩ მხატვართა" 

გამოვლენა და მათი სასკოლო გამოფენის ორგანიზებაა.  

მადლობა კონკურსში მონაწილე ყველა მოსწავლეს, ესთეტიკისა და სპორტის 

საგნობრივ კათედრებს - ნათია თურქიას და გვანცა მეტრეველს. 

 

 

 

 

 

 

 

 



 

 

 

 

 

 

 

 

 

 

სასკოლო პროექტი „მშობელი სკოლას“ 
 

 

 
 

 

 

2022-2023 სასწავლო წელს სასკოლო პროექტის - "მშობელი სკოლას" ფარგლებში 

გაიმართა მშობელთა ჩართულობის ხელშემწყობი ღონისძიება "სუფთა პირის 

ღრუ".  

1-1 კლასის მოსწავლის- ტატო მოდებაძის მშობელმა - გიორგი მოდებაძემ, 

რომელიც პროფესიით სტომატოლოგია, საინტერესო, მხიარული და შემეცნებითი 

ღონისძიება ჩაატარა სკოლის ყველა პირველკლასელთან. 

პატარებს განსაკუთრებით ე.წ. "მულაჟები" და თეთრ, სამედიცინო ხალათებში 

პოზირება მოეწონათ.  

მადლობა ძვირფასო ბატონო გიორგი თანამშრომლობისათვის. 
 

 

 



 

 

 

 

 

 

 

 

 


